
BEBERAPA bangunan utama di ka-
wasan kewangan Marina Bay kini dapat
menjimatkan tenaga sebanyak lebih 40
peratus dengan sistem rangkaian pendi-
nginan daerah bawah tanah.

Menteri Pembangunan Negara, Encik
Lawrence Wong, merasmikan operasi
loji sistem Singapore District Cooling
(SDC) – sebuah anak syarikat di bawah
Singapore Power (SP) – yang baru selesai
projek pengembangannya semalam.

Pendinginan daerah melibatkan pro-
ses penghasilan air sejuk yang disalurkan
kepada bangunan di daerah itu, yang an-
tara lain bagi sistem hawa dingin di ba-
ngunan-bangunan di situ.

Selain berupaya menjimatkan tenaga,
sistem bawah tanah dengan rangkaian
paip sepanjang lima kilometer itu juga
boleh membantu bangunan di kawasan

tersebut mengatasi cabaran ruang mere-
ka dan menjimatkan kos kerana kini me-
reka tidak perlu memasang alat pendi-
ngin atau menara pendingin di bumbung
bangunan sendiri.

Ketua Pegawai Eksekutif (CEO) Pe-
nguasa Pembangunan Semula Bandar
(URA), Encik Ng Lang, menyifatkan usa-
ha membangunkan rangkaian pendingi-
nan daerah bagi kawasan Marina Bay itu
sebagai idea berani yang memakan masa
bertahun-tahun untuk menjadi kenya-
taan.

Sebagai contoh, projek itu melibatkan
kawasan lantai kasar (GFA) kira-kira
1.25 juta meter persegi di Marina Bay
yang ditetapkan sebagai zon rintis bagi
projek Sistem Pendinginan Daerah itu.

Pemaju di One Raffles Quay dan Mari-
na Bay Sands membina ruang bagi loji

pendinginan daerah itu sebagai sebahagi-
an syarat tender tanah pemerintah.

Hasilnya, dua loji – satu di besmen
One Raffles Quay dan satu lagi di besmen
Bayfront Avenue di Marina Bay Sands –
disepadukan sementara loji yang ketiga
terletak di One Marina Boulevard.

“Hari ini kita meraih manfaatnya hasil
perancangan awal dan reka bentuk yang
difikirkan dengan teliti, serta usaha men-
cipta lebih ruang dan menjimat kos bagi
mengurangkan pengeluaran karbon,” ka-
ta Encik Ng.

Dalam pada itu, SDC turut meng-
umumkan semalam bahawa Marina One
di Marina South telah menandatangani
perjanjian dengan pihaknya.

Ini bermakna SDC kini menawarkan
khidmat kepada 12 pelanggan secara ke-
seluruhan.

KEPUTUSAN melanjutkan pengajian di uni-
versiti bukan sesuatu yang boleh dibuat dalam
masa sehari.

Pelbagai pertanyaan pasti bermain di minda
pelajar yang berhasrat melanjutkan pengajian di
universiti.

Lantaran itu, Persatuan Bahasa Melayu Uni-
versiti Kebangsaan Singapura (PBMUKS) telah
mengambil langkah mengadakan Jom Ke NUS!
2016 bagi menjawab sebarang kemusykilan ma-
hupun salah tanggapan yang menghambat pela-
jar daripada meneruskan pengajian di universiti.

Menurut Penolong Pengarah Jom Ke NUS!
2016, Encik Amirul Ashraf Aniza, acara terse-
but juga bertujuan meningkatkan keinginan di
samping membakar semangat anak muda Me-
layu/Islam Singapura agar melanjutkan penga-
jian di universiti.

Jom Ke NUS! 2016 terbahagi kepada dua se-
si iaitu NUSana dan NUSini.

NUSana ialah acara jerayawara atau road-
show yang memberi fokus kepada sistem pen-
didikan di peringkat pengajian tinggi dan peri-
hal pentadbiran seperti permohonan memasuki
universiti setempat.

Acara jerayawara tersebut telah diadakan di
Politeknik Singapura dan Sekolah Perubatan
NUS.

NUSini pula ialah acara kemuncak Jom Ke
NUS! 2016 yang akan diadakan esok dari 9 pagi
hingga 5.30 petang di dewan kuliah LT28 di
Fakulti Sains Universiti Nasional Singapura
(NUS).

Acara tersebut dibuka kepada pelajar seko-
lah menengah, politeknik, maktab rendah dan
madrasah.

Antara lain, peserta NUSini akan berpeluang
menghadiri sesi perkongsian di dewan kuliah,
mengunjungi fakulti idaman mereka dan me-
nyertai projek serta kegiatan berkumpulan.

“Aktiviti ini diadakan bagi memberi peluang
kepada pelajar merasakan sedikit sebanyak ke-
hidupan harian siswa di universiti seperti meng-
hadiri kuliah, melibatkan diri secara aktif dalam
projek kumpulan dan menyertai kegiatan koku-
rikular yang ada di NUS,” jelas Encik Amirul.

Mahasiswa tahun kedua jurusan kejurutera-
an mekanikal di NUS itu menambah:

“Kami berharap pelajar yang telah menyer-
tai acara NUSini akan lebih bersemangat dan
berfikiran terbuka bagi memilih meneruskan
pengajian tinggi mereka di universiti setempat,
swasta ataupun luar negara.”

Pelajar yang berminat menyertai acara ini
boleh mendaftarkan diri di http://tinyurl.com/-
JKN2016RSVP.

Perkembangan terkini PBMUKS pula terda-
pat di ruang Facebook Jom Ke NUS! 2016 dan
akaun Instagram jomkenus.

PBMUKS yang ditubuhkan pada 1969 mem-
punyai matlamat melahirkan siswa yang peka la-
gi teliti akan budaya dan bahasa Melayu serta
prihatin akan pembangunan masyarakat.

Persatuan tersebut juga memberi peluang ke-
pada siswa Melayu/Islam berdialog mengenai
isu kontemporari berkaitan masyarakat Me-
layu/Islam Singapura.

SISTEM PENDINGINAN BAWAH TANAH: Encik Wong (dua dari kiri) meninjau sistem rangkaian pendinginan daerah bawah tanah Singapore
District Cooling (SDC) yang berupaya membantu bangunan di kawasan kewangan Marina Bay menjimatkan tenaga. – Foto SINGAPORE POWER

KENALI NUS DENGAN LEBIH DEKAT: Persatuan Bahasa Melayu Universiti Kebangsaan Singapura (PBMUKS)
telah mengadakan acara NUSana di Politeknik Singapura baru-baru ini bagi berkongsi maklumat mengenai
sistem pendidikan di peringkat pengajian tinggi dan perihal pentadbiran seperti permohonan memasuki
universiti setempat. – Foto PBMUKS

